
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
আলেকজান্দার এবং পোরস S@:ፃ
এই সকল সুবিধার স্থান যাহাতে শত্রুর দৃষ্টিগোচর না হয় সেই জন্য তিনি টলেমীকে সকল অশ্বারোহী সৈন্যসহ দ্বীপ হইতে কিঞ্চিৎ দূরবর্তী স্থানে শত্রুর দৃষ্টিপথে নদীতীরে গমনাগমনের ও নদী উত্তীর্ণ হইবার চেষ্টাসূচক চীৎকার করিবার আদেশ করিলেন। টলেমী কয়েক দিবস (১) এই প্রকার কাৰ্য্য করিয়া পোরসকে নদী উত্তীর্ণ হইবার স্থানে সৈন্যাবলী সমাবেশ করিতে বাধ্য করিতে লাগিলেন ।
এক্ষণে দ্বীপটী (২) শত্রুর দৃষ্টির বহির্ভূত হইয়াছিল। আলেকজান্দার আদেশ করিলেন যে, দ্বীপের অপরদিকে তঁহার পট্রাবাস স্থাপিত করিতে হইবে, তাহার শরীর রক্ষিগণ এই পট্টাবাসের সম্মুখেই অবস্থান করিবে এবং শক্রকে ছলনা করিবার জন্য রাজকীয় ঐশ্বৰ্য্য এই স্থানেই প্ৰদৰ্শিত হইবে। অধিকন্তু তিনি আটালসকে রাজকীয় পরিচ্ছদ পরিধানের জন্য অনুরোধ করিলেন। এই আটালস আলেকজান্দারেরই সমবয়স্ক, এবং দূর হইতে দেখিতে আকারে ও দৈর্ঘ্যে তাঁহারই সদৃশ ছিলেন। এবস্তপ্রকারে, স্বয়ং নরপতিই নদী উত্তীর্ণ হইবার কোন ইচ্ছা না করিয়া ঐ স্থান রক্ষায় নিযুক্ত আছেন, এইরূপ ভাব দেখাইলেন। প্রথমে আবহাওয়া প্ৰতিবন্ধক উপস্থিত করিয়াছিল, কিন্তু পরে ইহা এই অভিসন্ধির সুবিধাই করিয়াছিল; অদৃষ্ট প্রতিকূল ঘটনাকেও তঁহার সুবিধাজনক কাৰ্য্যে পরিণত করিয়াছিল। কারণ শত্রু যখন টলেমীর অধীন সৈন্যের
গতিবিধি লক্ষ্য করিতেই বিশেষ ব্যস্ত ছিল এবং আলৈকজান্দার
( ১ ) প্রকৃত পক্ষে ক্রাটেরসকেই এই কৰ্ম্মে নিযুক্ত করা হইয়াছিল। (২) কাটিয়াস ও দায়দরস নদীমধ্যস্থ দ্বীপটীর কথা উল্লেখ করেন নাই।

		 এই পাতা শেষ সম্পাদিত হয়েছে ১৪:২৭টার সময়, ১১ অক্টোবর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

